
Waalidka Keliya Ku Taxluqa
Siyaabaha Ay Qoysasku Ku Caawi Karaan Waxbarashada Caruurtooda 

Wax ha laysla akhristo
Caruurta guriga wax kula wada akhrisata reerkooda horumar fiican ayay dugsiga ka muujiyaan. Tus caruurtaada sida aad u qiimaynaysid wax akhrisashada adiga oo guriga ku haysta buugagga wanaagsan, maqaallada toddobaadlayaasha iyo jaraaidka. Indhahooda ha u bartaan adiga oo si joogta wax u akhrista. Si joogta ah ugu dhig maktabadda ayagana ku dhiirrigali in ay samaystaan kaararka maktabadda. U dhaaf in ay caruurtu wax kuu akhriso, iyo kaaga warramaan waxa ay buugagga ku saabsanyihiin. Tusaale waxa aad weydiisaa: Buugga maxuu ku saabsanaa? Maxuu jilaaga sidaa ugu dhaqmay? Maxaa xiga oo uu asaga ama ayada ay samayn doonto? Qoysaska labada luqadood ku hadla sidoo kale caruurtooda waxa ay wax ugu akhrin karaan afkooda hooyo su’aalaha ka weydiiyaan waxa uu buugga ku saabsanaa.  

Waxa aad eegtaa siyaabo kale Ku Caawi Canuggaaga Si Uu Akhriste Ku Noqdo (Help Your Child Become a Reader). Caruurtaada uga sheekee waxa ku saabsan reerkiinna iyo dhaqankiinna. Caruurtaada tus erayada marka aad aadaysaan meelaha sida – dukaamada, farmashiyaha, gaas isteeshinka, idinka oo gaariga ku socda. Carurtaada ku dhiirrigali in ay warqado u qoraan awooweyaal/ayeeyooyin iyo qaraabada kale.

Waa inaad ogaatid heerarka darajo fahamka canuggaagu uu leeyahay 
Minnesota waxay dhisatay heerarka darajo fahamka ee darajooyinka oo idil si ardada loogu diyaariyo jaamacada ama xirfadaha. Tusaale ahaan, maxay yihiin xirfadaha xisaabta iyo akhriska ee laga rabo canuggaaga inuu ku lahaado darajada affaraad? Midda sideedaad? Heerkeebu ka joogaa taariikhda, culuunta, suugaanta, jooqaraafiga, iyo luqadaha kale? Baraha canuggaaga weydii inta ay tahay fahamkiisu ku taxluqda heerka uu joogo/heerka laga rabo in uu ahaado iyo waxa aad ku siyaadin kartid waxbarashada canuggaaga marka uu guriga joogo.  

Xariir joogto ah la yeelo barayaasha canuggaaga
Waalidku ma awoodi karaan in ay sugaan Dugsiga in uu u sheego heerka caruurtooda aay marayaan Reeraha si fiican uga warhaya horumarka ay caruurtooda ka gaareen dugsiyada ayaa leh caruur tayo sare qaba. Wareysiyo badan la yeelo baraha canuggaaga si aad ula socotid heerka waxbarashadooda. Waalidku waxa ay booqan karaan dugsiga, ka qaybgali karaan kulamada iyo kula xariiri karaan barayaasha iimeyl, telefoonka ama shaqsi ahaan. Baro magacyada barayaasha, maamulayaasha iyo lataliyeyasha caruurtaada. 

Qoysaska waxay la shaqayn karaan dugsiyada si ay u dhistaan qaabab cusub si ay si dheeraada wax ula socdaan. Waalidku waxa degsan ay karaan qadka caawimaadka daraasaadka guriga; si iskaa wax u qabso uga qaybqaadan karaan guddiyada horumarinta qorsheynta iyo talo-keenka dugsiga, ka caawiyaan dhisidda xaruumaha taakuleynta qoysaska, ka noqdaan hanuneyeyaal, iyo xitaa caawimo ka geystaan xilliga fasaxa ama qoob ka cayaarka dugsiga. 

Rajo sare filo marka aad caruurtaada ku qortid maaddoyin adadag
Waxa aad caruurtaada ka dhaadhicisaa muhiimadda ay leedahay in himilooyinka dugsiga lagu gaaro iyo lagu qanciyo waqti go’an. Caruurta u sheeg in marka hawsha lagu mintido iyo culeys dheeraada ay saaraan ay sida kaliya ay ku ogaan karaan waxtarka kartidooda ay gaarsiisantahay. Caruurtaada ka filo iyo ku dhiiriigali in ay isku qoraan maaddoyin adadag sida joomitiriga, kiimikada, sancada kombiyuutarka, iyo meeleynta maaddooyinka sarsare. Hanwaynow. Cilmi-baarisyadu waxay noo sheegayaan in caruurtu kaalintooda ka soo baxayaan si u qanciyaan filitaanka waalidkooda iyo barayaashooda. 
 
Si miisaaman warbaahinta u isticmaal
Warbaahintu door wayn ayay ka qaadataa nolosha caruurtaada iyo sida dadka kale ay ula dhaqmaan. Si miisaaman warbaahinta u isticmaal si aad u wada abuurtaan dood ku taxluqda jilayaasha ama xaalado lagu taageerayo qoyska sharaftiisa. Qoysaska waxa ay xadayn karaan muddada telefishinka/ kombiyuutarka la isticmaalo iyo caruurta lagu caawiyo doorashada barnaamijyada waxbarashada ama hawlaha jimicsiga ee dadka quseysa. 

Deji jadwal maalmeed ee jogto ah oo wata qorshe hawleedka qoyska
Cilmi-baarisyadu waxa ay sheegeen in ardada liibaanta ay haystaan waalid abuuray in reerku wax ku joogteeyaan. Xaqiiqso in canuggagu u maalin kasta dugsiga aado. Dhisto waqti u go’an hawlaha daraasaadka guriga ee galab ama habeen kasta, aad u samayso qol shanqar aan lahayn, iftiin fiican leh, in aad caruurta ku dhiirrigalisid in ay waxbartaan. Guud ahaan joogtaynta waxaa ka mid ah in la guto hawlaha joogtada, isku waqti wax la wada cuno, iyo la seexdo waqti cayiman. 

Caruurtaada iyo dhallinyaradaada la hadal – sido kalena waxay kuu sheegaan maqal
Caawimadda aad canuggaaga ku siinayso in uu si caafimaad qabta uu ku koro, daryeesho iyo masuul aad kaga dhigtid da’ kasta waa hawl noqon karta mid adag. Machadka Baaridda (The Search Institute) waxay leedahay liistada Tayooyinka Koritaanka (Developmental Assets) kuwaasoo si qaas ah loogu talagalay jiil kasta, ku qoran Ingriis iyo Isbaanish ee siinaya siyaabaha fudud ee lagu dhiirrigalinayo iyo lagu taageerayo siday caruurta ay himiladooda dugsiga iyo noloshaba ugu guuleystaan.  

Caruurtaada si toos ah kala hadal, siiba kuwa baaluqa ah waxa ku saabsan halista ay leeyihiin khamriga iyo maandooriyaha iyo sharafta aad aaminsantahay in ay mujiyaan. Bartilmaameed fiican u noqo. Iyo waxa aad si fiican u dhageysataa waxa ay caruutada kuu sheegayaan. 

Markasta caruurtaada waydii “Maanta sideebu ahaa dugsiga?” (“How were school today?") Taasi waxay caruurta u noqonaysaa bartilmaameed dhab ah in hawlaha dugsiga la xariira ay muhiim ku yihiin iyo aad ayaga ka fileysid in ay waxbartaan. 

Isticmaal tayooyiinka jaalliyadda
Hawlaha ay soo bandhigaan ururrada jaalliyadda iyo diimaha waxay bixiyaan fursado ay caruurtu iyo xubnaha kale ee reerka iyo isla dhexmaraan waxbarasho iyo dhaqamo wacan. Tayooyinka jaallliyadda loo sameeyay waxaa ka mid noqon kara adeegyada daryeelka caafimaadka, waxbarashada dadka waaweyn, suugaanta reerka, iyo hawlaha latalinta shaqa raadista. Reeraha waxa ay caruurtooda si wadar ah xoogsaari karaan waxbarashada iyo aadista maktabadaha, matxafyada, riwaayadaha lacagla’aanta, iyo carwooyinka dhaqameed. 

